
Dapli moviment e sport!

Las vischnancas giogan ina rolla decisiva en connex cun la
finamira cuminaivla d’augmentar I’activitad da sport e

da moviment sin tut ils stgalims da vegliadetgna. Ultra da quai
ch’ellas mettan a disposiziun I'infrastructura da sport, pon

ellas meglierar las cundiziuns generalas per las sportistas ed ils
sportists, promover per I’entira populaziun purschidas che
correspundan a las gruppas en mira sco er influenzar la qualitad
e la persistenza da las purschidas localas. La Confederaziun

ed il chantun disponan da basas giuridicas e concepziunalas per
sustegnair las vischnancas en quest process.




Raits localas da moviment

e da sport

Tge e ina rait locala
da moviment e da sport?

La cuntrada da moviment e da sport &
multifara. Per promover il moviment ed il
sport sin plaun local en moda sistematica,
coordinada ed efficazia ési decisiv da
colliar tut las acturas ed ils acturs da sport.
Questa rait a favur da la promoziun locala
dal moviment e dal sport numnain nus «rait
locala da moviment e da sport (RMS)».

Ina RMS ha ina coordinatura u in coordi-
natur da sport, ch’é il motor da la promo-
ziun locala dal moviment e dal sport.

Sco persuna da contact per il sport collia
ella u el las differentas acturas ed acturs
d’ina vischnanca' (populaziun, uniuns,
scola, autoritads, partenaris commerzials
ed auters partenaris). Grazia a questa
colliaziun e grazia a la collavuraziun

vegn optimada la promoziun locala dal
moviment e dal sport. Da quai profitan
tut las persunas participadas involvidas.
Ina RMS fa senn per vischnancas a
partir da var 1000 abitantas ed abitants.
Sch’il dumber d’abitantas e d’abitants

¢ pli pitschen, pon pliras vischnancas sa
reunir e metter en pe cuminaivlamain
ina RMS.

Ideas directivas

1. Colliar e coordinar acturas ed
acturs da sport entaifer ed ordaifer
I’'administraziun

2.Crear bunas cundiziuns generalas
per il moviment ed il sport

3.Promover il moviment ed il sport
en la populaziun

' Per augmentar la legibladad dal text vegn duvrada mo la noziun «vischnanca». Manegiadas én dentant adina er cooperaziuns
da vischnancas resp. regiuns.




Arguments

Nus tuts enconuschain ils avantatgs. Moviment e sport

— ans tegnan en furma.

— contribueschan ad in svilup corporal e spiertal saun.

— han in effect sin noss bainstar psichic.

— han ina influenza positiva sin las prestaziuns en scola.
— collian umans e culturas e promovan I'integraziun.

La plivalur en cifras.
Moviment e sport
sbassan ils custs.

En Svizra

— &n 2,5 milliardas francs dals custs da
sanadad d’attribuir ad inactivitad.

— vegnan 80 % dals custs da sanadad
chaschunads tras malsognas cronicas.

— sa laschassan passa 50 % da las
malsognas cronicas evitar cun ina
moda da viver sauna.

— pudessan vegnir spargnads millis francs,
cun mintga onn che vegn evita en in
chasa da tgira.

Las cundiziuns generalas sco er las
purschidas da moviment e da sport d’ina
vischnanca han in effect sin il cumporta-
ment da la populaziun. Bunas structuras en
il sectur da sport én decisivas ed influen-
zeschan en moda positiva 'engaschament
sportiv da la populaziun.

Profitai da la schanza: lavurai pli savens
en moda preventiva, investi en ina rait
locala da moviment e da sport, optimai
la purschida da moviment e da sport
da Vossa vischnanca e contribui ad ina
vischnanca sauna, activa ed attractiva!
Il chantun Grischun sustegna Vus.









Cundiziuns generalas

Cundiziuns generalas

Ina rait locala da moviment e da sport
duess esser colliada stretgamain cun
I’'administraziun communala. En il cas ideal
vegn endrizza in post cumpetent (p.ex. post
da consultaziun, sectur, partiziun, uffizi)
entaifer ’'administraziun communala.

Quai dat dapli paisa politica al sport, e las
acturas ed ils acturs da sport survegnan

in cler post da consultaziun. En cas
motivads po vegnir tschernida ina furma
organisatorica alternativa, che resta
dentant colliada stretgamain cun I'adminis-
traziun publica.

Purtadra

La rait locala da moviment e da sport sto
vegnir purtada da la vischnanca, saja

quai directamain u indirectamain (incarica
da prestaziun).

Profil d’exigenzas dala
coordinatura u dal
coordinatur da sport

Persunas che lavuran per ina rait locala da
moviment e da sport ston enconuscher

las structuras politicas da sport e la politica
locala. Ellas duessan avair ina gronda
savida davart la promoziun dal moviment

e dal sport, bunas abilitads da communica-
ziun e da networking e bunas relaziuns

cun tut las acturas ed ils acturs da sport en

la vischnanca ed en I’'administraziun. Da
princip decida la purtadra, cun tge per-
sunas che la rait da sport vegn occupada.
Bunas premissas han persunas spezial-
isadas dal sectur da sport (magistras

e magisters da sport, scienziadas u scien-
ziads da sport), persunas d’instrucziun

u emploiadas ed emploiads da I’adminis-
traziun cun in’affinitad per sport. Medema-
main funcziunarias e funcziunaris d’uniuns
da sport sco er persunas che han absolvi
la scolaziun da coordinatura u da coordi-
natur da sport.

Scolaziun da coordinatura u
coordinatur da sport

I UFSPO porscha ina scolaziun da coordi-
natura u coordinatur da sport. En questa
scolaziun vegnan tractads temas pratics
ch’én relevants perina RMS, sco analisas
dal basegn e process da svilup, structuras
da sport en ils chantuns, infrastructuras

da sport e process d’occupaziun, programs
da promoziun dal sport sco er management
d’organisaziun e da projects. Ultra da la
savida intermediada & cunzunt la colliaziun
cun autras coordinaturas e coordinaturs

da sport in punct positiv decisiv da la scola-
ziun. Sut I'aspect da la pussaivladad da

sa perfecziunar e da sa colliar & la scolaziun
da coordinatura u da coordinatur da sport
er da gronda valur per persunas ch’én

gia activas en il sport u che han fatg ina
scolaziun en il sectur da sport.



Finamiras e champs d’incumbensa

Finamiras

Las finamiras d’ina rait locala da moviment
e da sport varieschan fermamain tut tenor
la structura e tut tenor ils basegns d’ina
vischnanca. Ina RMS duai dentant adina

servir a la finamira surordinada d’augmentar

la cumpart da la populaziun che sa mova
e che fa sport. Las finamiras menziunadas

qua sutvart duain mussar secturs d’activitad

pussaivels d’ina RMS e declerar il niz per la
vischnanca:

— optimar I'utilisaziun dals stabiliments
da sport

— concepir lieus publics ch’én adattads
per sa mover

— meglierar las cundiziuns generalas
per uniuns e per gruppas da sport che
n’én betg organisadas en uniuns

— metter a disposiziun purschidas
da moviment e da sport per tut las
classas socialas

— meglierar I'infurmaziun da la populaziun
en connex cun il sport

Champs d’incumbensas

Tge champs d’incumbensas che vegnan

ademplids, dependa da las structuras
existentas e dals basegns d’ina vischnanca.
Ina schelta vegn preschentada qua:

— metter en pe in post da consultaziun

central per dumondas dal sport

— collavurar en differentas gruppas da lavur
— crear in concept directiv da sport
— elavurar in concept per spazis per sa

mover e per stabiliments da sport

— cussegliar en dumondas da la

construcziun da stabiliments da sport

— coordinar 'occupaziun dals stabiliments

da sport

— administrar il material da sport da la

vischnanca

— realisar projects da la promoziun dal sport
— cussegliar uniuns

— sustegnair uniuns en aspects da G+S

— organisar ina scuntrada da las presidentas

e dals presidents da las uniuns

— sustegnair occurrenzas da sport en

las scolas

— coordinar curs da sport da scola voluntars
— integrar il sport en las structuras dal di

— porscher emnas da sport per fufragnar

— organisar curs da sport per uffants

cun surpais

— organisar curs da prevenziun

cunter cupitgas

— planisar onuraziuns per voluntarias e

voluntaris e per sportistas e sportists

— farina survista da las purschidas da sport

e da moviment per la populaziun

— s’engaschar per las valurs positivas

dal sport






Sustegn chantunal

graubindenSport sustegna cun cussegliaziun e cun
daners l'installaziun d’ina rait locala da moviment e da sport.
Linstallaziun succeda en trais pass:

Cussegliaziun gratuita

— lls basegns da la vischnanca stattan en il center.

— graubindenSport cusseglia la gruppa da project da la vischnanca.

— graubindenSport preschenta il proceder per metter en pe ina rait
da moviment e da sport.

— graubindenSport metta a disposiziun documents a la vischnanca.

— Lavischnanca vegn rendida attenta ad ulteriuras cussegliaziuns
gratuitas.

Concepziun

La vischnanca fa in concept general cun il suandant cuntegn:

— situaziun da partenza

— finamiras ed incumbensas, incl. descripziun da la plazza

— termins e terms impurtants

— preventiv

La vischnanca publitgescha ina plazza cun in pensum da lavur
d’almain 10 pertschient ed occupa questa plazza cun ina persuna
adattada.

Realisaziun da la RMS

— Lavischnanca inoltrescha la dumonda per in sustegn finanzial
(incl. sboz da la cunvegna da prestaziun).
— Lavischnanca metta en pe ina rait da moviment e da sport.




Sustegn finanzial

graubiindenSport sa participescha a
I’installaziun d’ina RMS cun ina finanziaziun
da partenza che dura 4 onns. Il sustegn
finanzial importa maximalmain 50 % dals
custs da salari per engaschar ina coor-
dinatura u in coordinatur da sport.

Colliaziun

graubindenSport collia ina cun l'autra
las RMS existentas e promova il barat
tranter ellas, per ch’ellas possian profitar
vicendaivlamain da lur experientschas.

Ulteriuras infurmaziuns
chattais Vus sin
graubindensport.ch.

